
O’zbekistonda iqtisodiy geografiyaning rivojlanishi

Zebo Mussoyevna Anvarova 
Dilorom Bobir qizi Sobirova 

Buxoro davlat universiteti

Аннотация: Ушбу маколада Узбекистонда Олий таълим муассасаларида 
иктисодий ва ижтимоий географиянинг ривожланиши ва унинг укитилиттти 
буйича фикр мулохдзалар юритилган.

Калит сузлар: Иктисодий география, ижтимоий география, тадкикот, 
анъанавий география, умумиктисодий районлар.

Development of economic geography in Uzbekistan

Zebo Mussoyevna Anvarova 
Dilorom Bobir kizi Sobirova 

Bukhara State University

Abstract: This article discusses the development of economic and social 
geography and its teaching in higher education institutions in Uzbekistan.

Keywords: Economic geography, social geography, research, traditional 
geography, general economic regions.

O’zbekistonda ijtimoiy va iqtisodiy geografiyaning ilmiy-amaliy mohiyati eng 
avval yangi ijtimoiy-siyosiy munosabatlar va milliy iqtisodiyotdagi ustuvor 
yo’nalishlardan kelib chiqadi. Aynan shu ma’noda uning asosiy tushuncha va 
qonuniyatlari ilmiy g’oyalari hozirgi zamon talabi nuqtayi nazaridan talqin 
qilinadi.Ayniqsa, bozor munosabatlariga o’tish davrida ishlab chiqaruvchi kuchlarni 
joylashtirishni davlat tomonidan tartibga solib borish va boshqarish ,regional 
ijtimoiy-iqtisodiy dasturlarning ilmiy asoslarini yaratish,regional va milliy iqtisodiyot 
rivojlanishini jonlantiruvchi va barqarorlashtiruvchi o’sish qutb va markazlari sanoat 
parklari va texnopolislar,raqobat muhiti,investitsiya makoni, erkin iqtisodiy 
integratsiya sharoitlarini vujudga keltirish masalalarini tadqiq qilish muhimdir.

O’zbekistonda ham an’anaviy iqtisodiy va ijtimoiy geografiya ko’pgina jahon 
mamlakatlarida bo’lganidek, asta-sekin o’z tadqiqot doirasini kengaytirmoqda. Ayni 
vaqtda iqtisodiy vaijtimoiy geografiya kichik masshtabli tadqiqotlardan yirik 
masshtabli taxlillarga, o’rta va kichik hududlarni chuqur o’rganishga,amaliy 
masalalarni hal etishga ham ahamiyat bermoqda.Umumiqtisodiy rayonlar, sanoat va

qishloq xo’jaligi rayonlari sanoat markazlari mamlakatda ishlab chiqqarishni 
joylashtirish va hududiy mehnat taqsimotini tashkil qilish bir butun jarayonni 
samarasi,uning ayrim qismlari sifatida tashkil topadi.Iqtisodiy va ijtimoiy geografiya 
o’z tadqiqotlarida bir qancha an’anaviy va hozirgi zamon iqtisodiy texnika 
metodlardan foydalanadi. Geografik taqqoslash, kartografiya, tarixiy, statistik, 
kuzatish, balans, matematik metodlar shular jumlasidandir.

O’zbekiston va uning iqtisodiy rayonlarida ishlab chiqaruvchi kuchlarni 
o’rganish va xo’jalikning turli tarmoqlarini joylashtirish bo’yicha yirik iqtisodiy 
geografik tadqiqotlar olib borilmoqda. Ayniqsa, O’zbekiston Fanlar Akademiyasining 
sobiq ishlab chiqaruvchi kuchlarini o’rganuvchi kengashi tomonidan uyushtirilgan 
Farg’onava Zarafshon ekspeditsiyalari natijasida iqtisodiy geografik ma’lumotlar 
to’plangan. O’zbekiston iqtisodiy va ijtimoiy geografiyasi bo’yicha Z.M.Akramov, 
A.S.Soliyev, A.Ro’ziyev va boshqalarning asari mavjud. O’zbekistonda iqtisodchi 
geograflar, davlat tashkilotlari, Fanlar Akademiyasi institutlari, ijtimoiy tadqiqotlar 
va loyihalash institutlarida respublika ishlab chiqarishini joylashtirish muammolarni 
hal qilish hamda xalq ta’limi sistemasida bevosita faoliyat ko’rsatib kelmoqda. 
Yuqori malakali iqtisodchi geograflar va geograflar O’zbekiston Milliy Universiteti, 
Samarqand, Farg’ona Termiz, Namangan Davlat Universitetlarida tayyorlanadi. 
Iqtisodiy va ijtimoiy geografiya bo’yicha ilmiy tadqiqot ishlar hamda ana shunday 
oliy o’quv yurtlari, O’zbekiston Fanlar Akademiyasi, Seysmologiya instituti 
qoshidagi Geografiya bo’limi va boshqa tashkilotlarda olib boriladi.

Iqtisodiy va ijtimoiy geografiya oldida turgan asosiy vazifalar: O’zbekiston 
Respublikasi siyosiy mustaqilligi va uning iqtisodiyotini bozor munosabatlariga 
o’tishda bevosita kelib chiqib, yangi sharoitda ishlab chiqarishni joylashtirish va 
boshqarishning nazariy masalalarini ishlab chiqish, milliy iqtisodiyotni hududiy 
tashkil qilish muammolarini tadqiq qilish, mamlakatni iqtisodiy rayonlashtirish va uni 
regional siyosatini yaratish, iqtisodiy-geografik bashoratlar bo’yicha tadqiqotlarni 
kuchaytirish, jahon mamalakatlari o’rtasidagi mehnat taqsimoti masalalarini 
o’rganishdan iborat. O’zbekiston iqtisodiyotining ixtisoslashuvi vam ajmuali 
rivojlanishini xalq xo’jaligi tarmoqlari ishlab chiqarayotgan mahsulotlarning sifati va 
jahon bozorida raqobat bardosh ekanligi nuqtai-nazaridan taxlil qilish nihoyatda 
zarurdir. Ana shu asosida mamlakatni jahon xo’jaligiga integratsiyalanishi masalasini 
hal qiladi.

Iqtisodiy geografiyaning Respublikadagi hozirgi ahvoli, uning nazariy- 
metodoligik va ilmiy salohiyati ushbu muammolarni hal etishga imkon beradi. 
O’zbekiston Iqtisodiy va sotsial geografiyasi taraqqiyotining shu bugungi darajasiga 
yetishi uchun uzoq va mashaqqatli yo’lni bosib o’tdi. Fanimizning shakllanishi 
amalda ikkinchi jahon urushidan keyingi davrda boshlanib, U.Cheterkenva 
Cherdansev nomlari bilan bog’langan. XX asrning 50-yillarida respublikada

O’zbekiston iqtisodiy geografiyasining muhim yo’nalishi sifatida shaharlar 
geografiyasi shakllandi. Uning asoschisi va targ’ibotchisi bo’lib Farg’ona vodiysi 
shaharlarining rivojlanishini tadqiq etgan N.V.Smernov hisoblanadi. Keyinchalik bu 
ilmiy yo’nalish yana ham kengaydi. O’zbekiston yangishaharlari (Axmedov E.A), 
poytaxtshahri Toshkent (Raimov T,I), Quyi Amudaryo shaharlari (Inomov I.) va 
boshqalar o’rganildi.

1960-yilda M.Qoraxonovning bevosita rahbarligida O’rta Osiyo va O’zbekiston 
aholisiga xos muammolar keng o’rganildi. Chunonchi O’zbekiston aholisining 
tadrijiy o’sishi (Qoraxоnov), respublika qishloq aholisining joylanish xususiyatlari 
(G.A.Asanov,V.Valiyeva, Farg’ona vodiysi shaharlari va shahar aholisining 
rivojlanishi (OB.Ota-Mirzayev), yangi shaharlarning rivojlanishi (N.F.Fayziyev) va 
boshqa yo’nalishlardagi masalalar tahlil qilinadi.

Iqtisodiy geografiyaning tadqiqot usulllari qanday? Ma’lumki ishlab chiqarish 
kuchlarining hududiy tashkil etish masallarini iqtisodiy-ijtimoiy geografiya bilan bir 
navbatda iqtisodiyot fanlari ham o’rganadi. “Iqtisodiy geografiya” ishlab chiqarishni 
hududiy tashkil etish jihatlarini o’rganib borib, hududiy sotsial iqtisodiy tizimlarning 
shakllanish va rivojlanish xususiyatlarini keng ko’lamda tahlil etadi. Bu borada u, fan 
doirasida ishlab chiqarilgan quydagi ilmiy konsepsiyalarga tayanadi.:

- Iqtisodiy rivojlanish konsepsiyasi -muayyan mamlakat, iqtisodiy rayonlarining 
murakkab tizimi bo’lib,qonuniy tarzda shakllanadi;

- Hududiy ishlab chiqqarish majmualari konsepsiyalari, ishlab chiqarish 
korxonalari, aholi yashash joylarining chegaralangan hudud yoxud iqtisodiy rayon 
yokikichik rayon hududida o’zaro uyg’unlashuvi;

- Energiya ishlab chiqarishsikllari konsepsiyasi-rayon barpo etuvchi 
qonuniyatlar sikli shu o’rinda iqtisodiy geografiyani regional iqtisodiyot bilan uzviy 
aloqado rekanini ta’kidlab o’tishizarur. Ayni paytda iqtisodiy geografiya fanida 
hududiy yondashuv yaxshi rivojlanganini va undan keng foydalanilayotganini esdan 
chiqarmaslik lozim. Ana shu xususiyatlar iqtisodiy geografiya bilan iqtisodiyot 
fanlarining tadqiqot usullari o’rtasida uzviy aloqadorlikmavjudliginiko’rsatadi.

Ma’lumki,barcha tadqiqot usullarining asosida ob’yektiv borliq qonunlari 
yotadi.Materialistik dialektika barcha tadqiqot usullarining xususiyatlarini belgilab 
beradi.Bundan tashqari alohida fanlarning o’ziga xos xususiy tadqiqot usullari 
mavjuddir.Iqtisodiy geografiyada an’anaviy tadqiqot usullari qatoriga taqqoslash va 
kartografik usullar kiradi.

Taqqoslash usuli tadqiqot maqsadi aniq belgilangandan so’ng ya’ni geografik 
obyektlarni ularga xos belgilar (maydon, miqdor hajm va boshqalar) bo’yicha 
taqqoslashga asoslanadi. Binobarin iqtisodiy rivojlangan rivojlanayotgan va qoloq 
mamalakatlarga xos jami ko’rsatkichlar taqqoslash yo’li bilan baholanadi. Iqtisodiy 
geografiyada yuqoridagi usullardan tashqari tizimli va majmuali yondashuvlardan

ham keng miqyosida foydalanilmoqda. Mazkur usullarning samarali jihatlari shundan 
iboratki ular barcha obyektlarni o’zaro aloqadorlik va bog’liqlikda o’rganishga imkon 
beradi. Iqtisodiy va ijtimoiy geografiya ishlab chiqarishni joylashtirish bilan aloqador 
tabiatan foydalanish va geoekologik muammolar, davlatning regional siyosati, 
xo’jalik strukturasini tartibga solib borishdekmuhim vazifalarni o’rganadi, iqtisodiy 
va ijtimoiy geografiya fanlaritizimiga kiradi va u avvalo,tabiiy geografiya bilan 
chambarchas bog’liq. Uning tabiiy sharoitlarini o’rganuvchi boshqa tabiiy fanlar 
bilan aloqasi,ayniqsa,ekologik muammolarning keskinlashuvi jarayonida ayniqsa 
kuchayadi.

Iqtisodiy va ijtimoiy geografiya umumiy,sohalar yoki xo’jalik tarmoqlari 
geografiyasi yaniaholi geografiyasi, regional iqtisodiy va ijtimoiy geografiyaga 
bo’linadi.Iqtisodiy va ijtimoiy geografiya o’z tadqiqotlarida tarixiy-ijtimoiy tahlilga 
asoslanadi va bu borada tarixiy geografiya iqtisodiyot tarixi bilan bevosita 
aloqador.Ijtimoiy va iqtisodiy geografiya ko’pgina boshqa fanlar bilan 
(etnografiya,statistika,sotsiologiya demografiya)bilan ham bog’liq.

Kelajakda esa O’zbek milliy sotsial-iqtisodiy geografiyasi asosiy e’tiborini 
bozor iqttisodiyoti shakllanayotgan sharoitda respublika ishlab chiqarish kuchlarini 
hududiy tashkil etishni fundamental masalalarini tadqiq etishga qaratishi lozim deb 
hisoblanadi.

